2022.10.27
Владимир Уйба нуӧдіс Коми Республикаын «Zа Самбо» федеральнӧй партийнӧй проектлӧн ӧтйӧза сӧветлысь медводдза заседание 
Аддзысьлігӧн видлалісны быдмысь войтырӧс национальнӧй спорт сикасӧ – самбоӧ пыртӧм пыр Чужан му пыдди пуктыны да радейтны велӧдӧм, физическӧя да нравственнӧя сӧвмӧдӧм серти юалӧмъяс.
Видлалӧмын участвуйтісны Коми Республикаса вынйӧр сӧвмӧдан да спорт министерство, Коми Республикаса велӧдан, наука да том йӧз политика министерство, Коми Республикаса самбо серти федерация, республикаса вылі тшупӧда велӧданінъясӧс петкӧдлысьяс, спорт школаясса директоръяс да тайӧ спорт сикас серти тренеръяс, депутатъяс да «Единая Россия» партияӧ пырысьяс. 
«Самбо либӧ ӧружьетӧг асьтӧ дорйӧм – тайӧ аймуса боевӧй искусство, коді лыддьыссьӧ войтыркостса боевӧй спорт сикасӧн. Самбо сетӧ позянлун сӧвмӧдны абу сӧмын физическӧй, но и морально-волевӧй качествояс. «Zа Самбо» проект – тайӧ абу сӧмын физическӧй культуралысь да спортлысь тӧдчанлунсӧ лэптӧм. Тайӧ и каръясын да сиктъясын материально-техническӧй базасӧ бурмӧдӧмын отсалӧм, самбоӧн занимайтчӧм вылӧ спорт залъяс выльмӧдӧм да восьтӧм», - пасйис Коми Республикаын «Zа Самбо» федеральнӧй партийнӧй проектлӧн ӧтйӧза сӧветӧн веськӧдлысь, регионса Юралысь Владимир Уйба. 
Заседаниеын участвуйтысьяс тӧдмасисны «Zа Самбо» федеральнӧй партийнӧй проектлӧн паспортӧн, видлалісны самбо серти спортивнӧя дасьтысьӧмлӧн федеральнӧй стандартӧ вежсьӧмъяс пыртӧм серти вӧзйӧмъяс да сёрнитісны физкультура велӧдысьясӧс дасьтан да налысь тӧдӧмлун бурмӧдан уджтасӧ национальнӧй спорт сикас пыртӧм йылысь. Сідзжӧ видлалісны школаясын самбо занятиеяс серти ӧти быть колана физкультура урок пыртӧм да шӧр тшупӧда, шӧр тшупӧда специальнӧй да вылыс тшупӧда велӧданінъясын самбо серти спортивнӧй секцияяс лӧсьӧдны позянлун.
Россия Федерацияын «Zа Самбо» федеральнӧй партийнӧй проект олӧмӧ пӧртӧм заводитчис 2022 вося сора тӧлысь 22 лунӧ «Единая Россия» партиялӧн Генеральнӧй Сӧветса Президиумлӧн шуӧмӧн. Медтӧдчана могъяс – кыпӧдны быдмысь войтырлӧн сӧвмӧмын физическӧй культуралысь да спортлысь тӧдчанлунсӧ, лӧсьӧдны Чужан му пыдди пуктыны да радейтны велӧдӧм, физическӧя, гражданственнӧя да нравственнӧя сӧвмӧдӧм вылӧ бур условиеяс, отсавны выльмӧдны да восьтыны самбоӧн занимайтчӧм вылӧ спорт залъяс, пропагандируйтны самболысь сӧвмӧмсӧ кыдз ас вынӧн дорйысян, а абу уськӧдчан система. 
«Zа Самбо» федеральнӧй партийнӧй проект серти сулалӧны могъяс «Самбо школаӧ», «Самбо сиктъясӧ», «Самбо ВУЗ-ясӧ», «Самбо паркъясын» нырвизьяс сӧвмӧдӧм серти.
Республикаын эмӧсь нин тайӧ нырвизьяссӧ бура олӧмӧ пӧртӧмлӧн примеръяс. Шуам, «Самбо школаӧ» регионса проект збыльмӧдсьӧ Сыктывкарса кӧкъямыс школаын да Воркутаса кык школаын либӧ быть колана физкультура урокӧн, либӧ секцияӧн либӧ спорт клубӧн. Та могысь школаясын вӧлі могмӧдӧма залъяс, ньӧбӧма спорт оборудование, форма, котыртӧма физкультура велӧдысьяслысь тӧдӧмлун бурмӧдӧм. Мӧд тшупӧд – техникумъясын, колледжъясын да вузъясын проект збыльмӧдӧм. «Самбо сиктъясӧ» проект збыльмӧдсьӧ Кулӧмдін да Абъячой сиктъясын. «Самбо паркъясын» проект збыльмӧдсьӧ быд вежонся восьса тренируйтчӧмъясӧн, кутшӧмъяс нуӧдсьӧны юркарлӧн Эжва районын.
 Коми Республикаын 2012 восянь уджалӧ «Коми Республикаса самбо серти федерация» Коми региональнӧй физкультурно-спортивнӧй ӧтйӧза организация. Федерациялӧн дас во уджалігӧн восьтӧма филиалъяс Усинскын, Печораын, Воркутаын, Сыктывкарын да юркарлӧн Эжва районын. Быд во нуӧдсьӧны быдсяма ордйысьӧмъяс, фестивальяс, восьса тренируйтчӧмъяс да мастер-классъяс чемпионъясӧс корӧмӧн.
Заседаниеын участвуйтысьяс аттьӧалісны Коми Республикаса самбо серти федерациялы подув пуктысьӧс да сыӧн веськӧдлысьӧс, Россияса Рытыв-Войвыв федеральнӧй кытшын самбо серти федерацияса олӧмӧ пӧртысь директор Рустам Нурисламовӧс национальнӧй спорт сикас кыпӧдӧмын зіля участвуйтӧмысь. 
«Аттьӧала Рустам Фаварисовичӧс. Неважӧн сійӧ ветліс Ровеньки карӧ, кӧні петкӧдчис том спортсменъяс водзын, сетіс налы спортивнӧй ковёр да форма. Тайӧ бур заводитӧм, сы вӧсна мый челядьлӧн кӧкъямыс воӧн быри гажныс спортысь да ордйысьӧмъясысь. Татшӧм аддзысьлӧмъясыс налы зэв коланаӧсь», - тӧдчӧдіс Коми Республикаса Юралысь. 
Владимир Уйба тшӧктіс ӧтйӧза сӧветӧ пырысьяслы видлавны республикаса специальнӧй коррекционнӧй школаясын «адаптивнӧй самбо» торъя нырвизь серти самбоысь занятиеяс котыртӧм серти юалӧм. Заводитны вӧзйӧма эжваса школа-интернатсянь, кӧні быдмӧ-велӧдчӧ 100‑ысь унджык батьтӧм-мамтӧм челядь да эм бур спортивнӧй инфраструктура.

Владимир Уйба провёл первое заседание общественного совета федерального партийного проекта «Zа Самбо» в Республике Коми
На встрече обсудили вопросы патриотического, физического и нравственного воспитания подрастающего поколения через его приобщение к национальному виду спорту – самбо.
В обсуждении приняли участие представители Министерства физической культуры и спорта Республики Коми, Министерства образования, науки и молодёжной политики Республики Коми, Федерации самбо Республики Коми, высших учебных заведений республики, директора спортивных школ и тренеры по данному вида спорта, депутаты и члены партии «Единая Россия». 
«Самбо или самооборона без оружия – это отечественное боевое искусство, признанное как международный боевой вид спорта. Самбо позволяет развивать не только физические, но и морально-волевые качества. Проект «Zа Самбо» – это не только повышение роли физической культуры и спорта в развитии подрастающего поколения. Это и содействие в улучшении материально-технической базы в городах и сёлах, реконструкция и открытие спортивных залов для самбо», - отметил председатель общественного совета федерального партийного проекта «Zа Самбо» в Республике Коми, Глава региона Владимир Уйба. 
Участники заседания ознакомились с паспортом федерального партийного проекта «Zа Самбо», рассмотрели предложения по внесению изменений в федеральный стандарт спортивной подготовки по самбо и о включении национального вида спорта в программу подготовки и переподготовки учителей физкультуры. Также обсудили практику введения одного обязательного урока физкультуры по занятиям самбо в школах и возможность создания в средних, средне-специальных и высших учебных заведениях спортивных секций по самбо. 
Старт реализации федерального партийного проекта «Zа Самбо» на территории Российской Федерации дан 22 июля 2022 года решением Президиума Генерального Совета партии «Единая Россия». Приоритетные задачи – повысить роль физической культуры и спорта в развитии подрастающего поколения, сформировать благоприятные условия для его патриотического, физического, гражданственного и нравственного воспитания, содействовать в реконструкции и открытии спортивных залов для самбо, пропагандировать массовое развитие самбо как системы самообороны, а не нападения. 
В рамках федерального партийного проекта «Zа Самбо» стоят задачи по развитию направлений «Самбо в школу», «Самбо в села», «Самбо в ВУЗы», «Самбо в парках». 
В республике уже есть примеры успешного воплощения в жизнь этих направлений. Например, региональный проект «Самбо в школу» реализуется в восьми школах Сыктывкара и в двух школах Воркуты либо в виде обязательного урока физкультуры, либо в виде секции или спортклуба. Для этого в школах были оснащены залы, закуплено спортивное оборудование, форма, организована переподготовка учителей физкультуры. Следующий этап – реализация проекта в техникумах, колледжах и вузах. Проект «Самбо в сёла» реализуется в сёлах Усть-Кулом и Объячево. Проект «Самбо в парках» нашёл воплощение в еженедельных открытых тренировках, которые проводятся в Эжвинском районе столицы. 
В Республике Коми с 2012 года действует Коми региональная физкультурно-спортивная общественная организация «Федерация самбо Республики Коми». За десять лет работы Федерации открыты филиалы в Усинске, Печоре, Воркуте, Сыктывкаре и Эжвинском районе столицы. Ежегодно проводятся различные соревнования, фестивали, открытые тренировки и мастер-классы с приглашением чемпионов. 
Участники заседания поблагодарили основоположника и председателя «Федерации самбо Республики Коми», исполнительного директора «Федерации самбо Северо-Западного федерального округа России» Рустама Нурисламова за активное участие в продвижении национального вида спорта. 
«Благодарю Рустама Фаварисовича. Недавно он съездил в наш подшефный город Ровеньки, где провёл показательные выступления для молодых спортсменов, передал им спортивный ковёр и форму. Это хорошее начинание, поскольку ребята за восемь лет истосковались по спорту и соревнованиям. Такие встречи им очень важны», - подчеркнул Глава Республики Коми. 
Владимир Уйба поручил членам общественного совета проработать вопрос организации занятий по самбо в специальных коррекционных школах республики в рамках отдельного направления – «адаптивное самбо». В качестве стартовой площадки было предложено взять эжвинскую школу-интернат, где воспитывается более 100 детей-сирот и имеется хорошая спортивная инфраструктура.

